
Nastavni predmet Pogonske i radne mašine spada u oblast tehničke i stručne edukacije u mašinskoj struci, s 

fokusom na razumijevanje principa rada i primjenu ovih mašina. Realizira se u srednjim stručnim školama, 

unutar obrazovnih profila povezanih s mašinstvom, gdje učenici kroz aktivno učenje stiču specifična znanja o 

mašinskim sistemima i tehnologijama. 

Kroz teorijsko i praktično učenje, učenici stiču osnovna znanja o mašinama koje se koriste za pogon i rad, te 

obavljanje različitih radnih zadataka u industriji. Nivo tehničke kulture kod učenika podiže se kroz usvajanje 

osnovnih znanja o konstrukciji, funkciji i primjeni pogonskih i radnih mašina, čime im se omogućava bolje 

razumijevanje i priprema za rad u praksi. 

Doprinos nastavnog predmeta Pogonske i radne mašine za zanimanja mašinske struke ogleda se u razvoju 

sposobnosti učenika da razumiju složene mehaničke sisteme, što je važno za njihovo buduće zanimanje u isto 

vrijeme, potičući razvoj vještina rješavanja problema, kritičkog razmišljanja i donošenja odluka u stručnim i 

novim situacijama. 

Izučavajući nastavni predmet Pogonske i radne mašine, učenici razvijaju odgovornost, disciplinu, radne navike 

te poštovanje pravila i procedura u industriji. Ovaj nastavni predmet značajno doprinosi ostvarivanju ciljeva 

obrazovanja kroz razvijanje stručnih kompetencija koje učenike osposobljavaju za rad u industriji ili nastavak 

školovanja. Kroz ovaj proces razvijaju se tehničke i digitalne vještine, preciznost, samostalnost, poduzetnički 

duh i inovativnost, što kod učenika gradi osobine potrebne za njihovu dalju nadogradnju u profesionalnom i 

ličnom razvoj. Sve navedeno omogućava učenicima da se uspješno snalaze u dinamičnom i promjenjivom 

tržištu rada. 

U savremenom društvu, tržište nudi široku paletu mašina sa visokim stepenom mehanizacije i automatizacije, 

pa je neophodno da učenici budu upoznati s naprednim tehnologijama iz ovog područja što uključuje  

korištenje slajdova, šema, tutorijala o radu pogonskih i radnih mašina, modela i video materijala. Posebno je 

korisno organizovati posjete radionicama ili preduzećima, gdje učenici mogu vidjeti pogonske i radne mašine 

u stvarnom okruženju i njihovoj primjeni. Ovakav praktičan pristup dodatno naglašava primjenu stečenih 

znanja i čini učenike aktivnim sudionicima u razvoju tehnološkog društva. 

Ovaj nastavni predmet pruža temelj za razumijevanje načina na koji mašine mogu efikasno koristiti energiju, 
istovremeno smanjujući negativan uticaj na životnu sredinu. Učenici razvijaju svijest o važnosti energetske 
štednje i ekoloških aspekata u primjeni pogonskih sistema. 

Međupredmetna povezanost ostvaruje se kroz sljedeće nastavne predmete: Matematika u struci, , Mašinski 
elementi, Poduzetništvo, Engleski jezik i Praktična nastava. Obuhvata teme poput proračuna fizičkih veličina 
radi boljeg razumijevanja funkcionisanja mašina, analize vrsta i primjene mašinskih elemenata u konstrukciji, 
te ekonomskih aspekata rada mašina, uključujući troškove održavanja i eksploatacije. Također, naglasak je na 
razvoju poslovnih ideja u sektoru mašinstva, usvajanju stručne terminologije na engleskom jeziku te praktičnoj 
primjeni stečenih znanja kroz vježbe i rad na stvarnim mašinskim sistemima. 

Ovakav integrisani pristup ne samo da priprema učenike za cjeloživotno učenje i profesionalni razvoj, već im 
pruža čvrstu osnovu za uspješnu primjenu stečenih znanja u budućnosti. 

 Primjena znanja o različitim vrstama mašina koje se koriste za pogon i obavljanje radnih zadataka u 

dinamičnom radnom kruženju. 

Učenici će biti u prilici da se upoznaju sa različitim vrstama pogonskih mašna te će moći 

prepoznati osnovne vrste mašina i kako ih klasifikovati prema njihovoj svrsi i principu rada. 

 

 Razvijanje sposobnosti identifikacije i primjene odgovarajućih tehničkih znanja o konstrukciji, 

funkcionisanju, projektovanju, održavanju i upotrebi različitih mašina koje se koriste u industriji.  

Ovo uključuje razumijevanje rada hidrauličkih i pneumatskih sistema, pumpi, kompresora i 

motora. Učenici će naučiti kako dijagnosticirati kvarove, optimizirati rad mašina i 

implementirati učinkovita rješenja, što je od velikog značaja za industrijske procese.  

 

 Sticanje temeljnih vještina i znanja o procesima koji se odvijaju unutar mašina tokom njihovog rada. 

Razvijanje razumijevanja osnovnih veličina stanja pri mašinskim procesima kod učenika, uključujući 

pritisak, zapreminu, temperaturu, toplotu, brzinu strujanja i protok, kao i njihovu međusobnu 

povezanost. Također, učenici će steći znanja o ključnim karakteristikama vodene pare i njenoj primjeni 

u procesima proizvodnje energije. 

 

 Razvijanje svijest o energetskoj efikasnosti i zaštiti životne sredine primjenom standarda. 

U modernoj industriji je veoma važno smanjenje energetskih gubitaka prilikom pretvaranja 

energije u mehanički rad, kao i  efikasno korištenje energije uz minimiziranje negativnog 

uticaja mašina na okoliš, uz primjenu alternativnih izvora energije. 

PK3 – Oblasna struktura predmetnog 
kurikuluma 

OBLAST A: Analiza, planiranje i organizacija  rada 
OBLAST B: Operativni poslovi 
OBLAST C: Zaštita zdravlja i životne okoline 
 
OBLAST A: Analiza, planiranje i organizacija  rada 
  
Prilikom izučavanja ove oblasti, potrebno je poći od znanja o veličinama stanja svakog mašinskog sistema, kao 

i od pojmova vezanih za energiju, vrste energije i načine njihovog pretvaranja iz jednog oblika u drugi. 

Razumijevanje ovih pojmova omogućava učenicima da shvate zakone hidraulike, pneumatike i 

termodinamike, što omogućava analizu i poznavanje mašina koje se koriste u industriji, s naglaskom na one 

u djelokrugu njihovog zanimanja za koja se osposobljavaju. 

Osim tehničkih osnova, učenici se upoznaju s osnovama planiranja i organizacije rada s mašinama, uključujući 

procjenu resursa, analizu potreba i prilagođavanje načina rada specifičnim zahtjevima industrije. 

Kontinuiranim usvajanjem znanja, učenici analiziraju različite vrste mašina (pogonske i radne), njihove 

funkcije i primjenu unutar organizacije rada. Time se podstiče razvoj kritičkog razmišljanja i sposobnosti 

donošenja odluka o tehničkim rješenjima, što učenicima omogućava sticanje širokog razumijevanja i 

kompetencija potrebnih za profesionalno upravljanje mašinskim sistemima u praksi. Korištenjem stručne 

literature, digitalnih alata, priručnika, naučnih radova, tehničkih kataloga i softverskih alata, proširiće svoje 

znanje o primjeni mašina u industriji, s naglaskom na održivost i zaštitu životne sredine. 

OBLAST B: Operativni poslovi  
Oblast operativnih poslova predstavlja poslove koje se provode u okviru nastavnog predmeta Pogonske i 
radne mašine. Učenici se upoznaju s osnovama definisanja namjene, konstruktivnih karakteristika i funkcija 
različitih mašina koje se koriste u industriji. Ove mašine uključuju hidraulične i vodene mašine, pumpe, 
parne kotlove, električne mašine, kompresore, ventilatore, kao i mašine za dizanje i prenošenje tereta. 
Također su obuhvaćeni motori s unutrašnjim sagorijevanjem, te motorna vozila. 
Učenjem ove oblasti učenici stiču teorijska i praktična znanja o specifičnim mašinama koje su ključne za 
različite industrijske procese. Poseban naglasak stavlja se na vrste elemenata mašina, standarde koje treba 
primjenjivati te stručnu literaturu koja detaljno obrađuje ove elemente i njihovu primjenu u praksi. 
Ova oblast omogućava učenicima da razviju vještine i steknu kompetencije za rad s pogonskim i radnim 
mašinama, uključujući tehničko-tehnološku dokumentaciju i uputstva proizvođača opreme na maternjem, 
engleskom ili drugom stranom jeziku. Osim toga, učenici se osposobljavaju za pravilnu upotrebu alata i 
pribora za mjerenje, ocrtavanje i obilježavanje materijala, što će koristiti na svojim budućim radnim 
mjestima u skladu s odabranim zanimanjem. 
 

OBLAST C: Zaštita zdravlja i životne okoline 
 
Oblast zaštita zdravlja i životne sredine u okviru nastavnog predmeta Pogonske i radne mašine igra važnu 
ulogu, jer učenike upoznaje s relevantnim zakonskim i podzakonskim aktima koji se odnose na njihovo 
buduće područje rada. Poseban akcenat stavlja se na pravilno ponašanje u slučaju nesreće na radu, mjere 
pružanja prve pomoći i prevenciju požara, uključujući korištenje protupožarnih aparata. 
 
U ovoj oblasti učenici se upoznaju s uslovima radnog mjesta, kao i s potencijalnim opasnostima od  para, 
gasova, zapaljivih materijala i električne struje. Razvijaju analitičke sposobnosti i tehničku pismenost za 
rješavanje ekoloških izazova. Učenici usvajaju znanja i razvijaju stavove o prednostima korištenja 
alternativnih izvora energije i racionalnoj upotrebi resursa, čime se smanjuje negativan uticaj mašina na 
okolinu.  
 
Cilj je razviti svijest o održivom razvoju, energetskoj efikasnosti i odgovornom upravljanju resursima, 
pripremajući učenike za profesionalne zadatke u skladu s ekološkim standardima. Ovakav pristup podstiče 
odgovornost prema zdravlju i okolišu, osiguravajući učenicima kompetencije potrebne za savremeni rad u 
industriji i tehnologiji. 

A 
ANALIZA, PLANIRANJE I ORGANIZACIJA  RADA 

Ishod učenja 

A.1.1. Opisuje osnovne 
parametre i principe rada 
pogonskih i radnih 
mašina. 

 

 

A.1.2. Planira i organizira 
rad mašina u skladu s 
tehničkim i ekonomskim 
zahtjevima. 

 

 

A.1.3. Objašnjava faktore 
koji utiču na efikasnost 
rada mašina i predlaže 
poboljšanja. 

 

 

Indikatori 
 
A.1.1.1. Objašnjava vrste energije i njihove međusobne razlike. 
A.1.1.2. Identifikuje osnovne fizičke veličine i parametre koji opisuju stanje 
mašinskog sistema. 
A.1.1.3. Prepoznaje osnovne zakone hidraulike, pneumatike i termodinamike 
te njihov značaj za rad mašina. 
 
 
A.1.2.1. Procjenjuje potrebne resurse (energija, materijal, ljudski faktor) za 
efikasan rad mašina. 
A.1.2.2. Razlikuje osnovne metode planiranja i organizacije rada u 
industrijskom okruženju. 
A. 1.2.3. Razvija strategije optimizacije rada mašina s ciljem povećanja 
efikasnosti i smanjenja troškova. 
 
 
A.1.3.1. Tumači podatke  iz tehničke dokumentacije i digitalnih alata kako bi 
prepoznao faktore koji utiču na efikasnost rada mašina. 
A.1.3.2. Opisuje uzroke mogućih problema i kvarova u radu mašina. 
A.1.3.3. Predlaže tehnička rješenja za poboljšanje efikasnosti i smanjenje 
energetskih gubitaka. 

KLJUČNI SADRŽAJI 

Energija, vrste energije, koristan rad, fizičke veličine: pritisak, zapremina, temperatura, brzina strujanja, 
protok, vodena para i njihova međusobna povezanost, principi planiranja i organizacije rada u industriji, 
upravljanje vremenom i resursima, optimizacija resursa za smanjenje troškova i povećanje efikasnost, 
metode analize efikasnosti rada mašina, faktori koji utiču na potrošnju energije i produktivnost, 
automatizacija i digitalizacija kao načini optimizacije rada. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Prilikom učenja o pogonskim i radnim mašinama važno je primijeniti različite metode koje omogućavaju 
efikasno usvajanje sadržaja. Potrebno je usmjeriti učenike na ključne koncepte prilikom objašnjavanja vrste 
energije i načina njenog prenosa, uz naglašavanje njihove uloge u radu mašina i industrijskim procesima. 
Aktivnosti poput diskusija i korištenja praktičnih primjera pomažu učenicima da povežu teorijska znanja sa 
stvarnim primjenama. Kada se istražuju fizičke veličine poput pritiska, zapremine, temperature, brzine 
strujanja i protoka, preporučuje se korištenje eksperimenata i digitalnih simulacija kako bi se jasno prikazale 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

njihove međusobne veze i uticaj na rad mašinskih sistema. Razumijevanje faktora koji utiču na efikasnost 
mašina, kao što su potrošnja energije, produktivnost i stepen iskorištenja, omogućava učenicima da donose 
bolje tehničke odluke. Ova metodička usmjerenja stvaraju dinamično okruženje za učenje, koje potiče 
radoznalost, inovativnost i tehničku pismenost među učenicima. 

2. Mogućnost ostvarivanja međupredmetne povezanosti – međupredmetne korelacije 

Moguće je ostvariti međupredmetnu povezanost sa nastavnim predmetima: Matematika u struci i 
Poduzetništvo. Na nastavnom predmetu Matematika u struci, učenici usvajaju matematičke metode za 
analizu veličina stanja i efikasnosti mašinskih sistema, što je ključno za planiranje i organizaciju rada mašina. 
Poduzetništvo pruža osnovna znanja o poslovnim aspektima industrije, uključujući procjenu resursa i razvoj 
poslovnih ideja, što pomaže učenicima da shvate kako organizacija rada mašina utiče na efikasnost 
poslovanja i održivost. 

3. Mogućnosti odgojnog djelovanja i razvoja ključnih kompetencija – kompetencijski pristup 

Nastavni predmet Pogonske i radne mašine razvija tehničke i stručne kompetencije, ali i lične i profesionalne 
vještine učenika. Kroz aktivno učenje, grupne diskusije i projektne zadatke, učenici razvijaju kritičko 
razmišljanje i praktične vještine potrebne za uspješan rad u mašinskoj industriji. Tehničke i digitalne 
kompetencije razvijaju se kroz rad s tehničkom dokumentacijom, digitalnim alatima i simulacijama. 
Samostalnost i odgovornost jačaju kroz praktične zadatke i timski rad, poboljšavajući komunikacijske 
vještine. Ekološka svijest se podstiče analizom energetske efikasnosti i uticaja mašina na okoliš. 
Matematičke i analitičke vještine razvijaju se kroz proračune i analizu fizičkih veličina. Ovaj pristup 
omogućava učenicima da steknu znanja i vještine potrebne za rad u industriji i dalji profesionalni razvoj.  

B 
OPERATIVNI POSLOVI 

Ishod učenja 

B.1.1. Objašnjava 
namjene i konstruktivne 
karakteristike radnih i 
pogonskih mašina. 

 

 

 

B.1.2. Koristi tehničku 
dokumentaciju i 
standarde. 

 

Indikatori 
 
B.1.1.1. Prepoznaje vrste i namjene različitih mašina u industriji. 
B.1.1.2. Opisuje konstrukcijske karakteristike i funkcije mašina koje se koriste 
u industriji. 
B.1.1.3. Razlikuje mašine na osnovu njihove primjene u različitim industrijskim 
procesima. 
B.1.1.4. Odabire odgovarajuće alate i pribor za rad s pogonskim i radnim 
mašinama u industrijskom okruženju. 
 
B.1.2.1. Čita tehničko-tehnološku dokumentaciju i uputstva proizvođača. 
B.1.2.2. Primjenjuje relevantne industrijske standarde pri radu s različitim 
mašinama. 
B.1.2.3. Koristi tehničke priručnike za odabrane mašine i njihove komponente. 

KLJUČNI SADRŽAJI 

Hidraulične i vodene mašine, pumpe, parni kotlovi, električne mašine, parne turbine, kompresori i 
ventilatori, mašine za dizanje i prenošenje tereta, motori s unutrašnjim sagorijevanjem i motorna vozila. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Mašinska industrija se svakim danom sve više razvija i usavršava, te je posljednjih decenija značajno 
napredovala na polju izgradnje pogonskih i radnih mašina. Zbog toga je neophodno da predmetni 
nastavnik prati razvoj pogonskih i radnih mašina i sve novine koje se dešavaju u ovoj oblasti i prezentira 
ih učenicima. Operativni poslovi se često temelje na konkretnim i opipljivim primjerima koje učenici 
mogu vidjeti kroz praksu ili u stvarnim industrijskim okruženjima. Prilikom izlaganja gradiva, potrebno je 
nastojati da se učenici upoznaju sa većinom modernih pogonskih i radnih mašina, dok zastarjele primjere 
treba minimalizirati. Osim što se gradivo podučava korištenjem audio-vizelnih materijala, prezentacija 
ili demonstracija, važno je uključiti što više stvarnih primjera iz industrije. Kada to uslovi dozvoljavaju, 
preporučuje se omogućiti učenicima da se susretnu sa stvarnim mašinama o kojima uče , posebno 
mašina koje će koristiti u budućem zanimanju. Korištenjem konkretnih primjera iz proizvodnog pogona, 
učenici mogu razviti dublje razumijevanje radnih procesa i funkcionalnosti različitih mašina koje su 
ključne za industrijske procese. 

 

2. Mogućnost ostvarivanja međupredmetne povezanosti – međupredmetna korelacija 

Moguće je ostvariti međupredmetnu povezanost sa nastavnim predmetima Mašinski elementi i 

Praktična nastava. Na nastavnom predmetu Mašinski elementi, učenici stiču znanja o vrstama i primjeni 

mašinskih elemenata u konstrukciji pogonskih i radnih mašina, što im omogućava bolje razumijevanje 

njihovih funkcionalnih karakteristika i principa rada. Ovo znanje im pomaže u analizi, projektovanju i 

održavanju mašinskih sistema u industriji. Kroz Praktičnu nastavu, učenici primjenjuju stečena teorijska 

znanja kroz izvođenje vježbi i rad na stvarnim mašinskim sistemima, razvijajući praktične vještine 

potrebne za rukovanje, održavanje i analizu performansi različitih pogonskih i radnih mašina. Radionice 

postaju ključna mjesta za aktivno učenje, gdje učenici rješavaju konkretne tehničke probleme i razvijaju 

svoje sposobnosti u skladu sa stvarnim industrijskim zahtjevima. 

3. Mogućnosti odgojnog djelovanja i razvoja ključnih kompetencija – kompetencijski pristup 

Kompetencijski pristup u nastavi Pogonskih i radnih mašina omogućava učenicima razvoj tehničkih i 

praktičnih vještina, osposobljavajući ih za samostalno rješavanje problema u industrijskom okruženju. 

Kritičko mišljenje se razvija kroz analizu konstrukcijskih karakteristika mašina i tehničke dokumentacije, 

dok ih rad s tehničkim standardima uči preciznosti i sistematičnosti. Timski rad jača komunikacijske 

vještine i saradnju, što je ključno za rad u industriji. Kroz praktične zadatke i rad u radionicama, učenici 

razvijaju radne navike, disciplinu i osjećaj odgovornosti prema zadacima i opremi, čime se pripremaju za 

radno okruženje. Odgovornost se razvija kroz primjenu sigurnosnih standarda i pravilno rukovanje 

mašinama, dok inovativnost dolazi do izražaja kroz analizu i unapređenje mašinskih rješenja. Fokus na 

digitalne kompetencije i održivost ne samo da priprema učenike za izazove savremene industrije i tržišta 

rada, već ih osposobljava za rad s modernim tehnologijama i doprinos ekološki održivim rješenjima u 

industrijskim procesima. 

C  
ZAŠTITA ZDRAVLJA I ŽIVOTNE OKOLINE 

Ishod učenja 

C.1.1. Primjenjuje 
osnovne principe zaštite 
zdravlja i sigurnosti na 
radu te pravilno reaguje u 
slučaju nesreće. 

 

C.1.2. Argumentuje 
važnost zaštite životne 
okoline i primjenjuje 
ekološki prihvatljive 
prakse u radu s 
mašinama. 

 

Indikatori 
 
C.1.1.1. Identificira osnovne rizike i opasnosti na radnom mjestu povezane s 
parama, gasovima, zapaljivim materijalima i električnom strujom. 
C.1.1.2. Poznaje zakonske i tehničke regulative u oblasti zaštite zdravlja i 
okoliša te ih primjenjuje u praksi. 
C.1.13. Demonstrira pravilno korištenje zaštitne opreme i pridržavanje 
sigurnosnih mjera na radnom mjestu. 
 
C.1.2.1. Objašnjava uticaj radnih i pogonskih mašina na okolinu i predlaže 
mjere za ublaženje. 
C.1.2.2. Opisuje pravilno rukovanje otpadnim materijalima i reciklažu u 
industriji. 
C.1.2.3. Predlaže načine racionalne upotrebe resursa i energetske efikasnosti 
u radu s mašinama. 

KLJUČNI SADRŽAJI 

Zakonske i tehničke regulative u oblasti zaštite zdravlja i sigurnosti, ekološki standardi, energetska 
efikasnost u radu s mašinama, zaštitna oprema i sigurnosne mjere na radnom mjestu. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Oblast Zaštita zdravlja i životne sredine u okviru nastavnog predmeta Pogonske i radne mašine 
podrazumijeva primjenu metoda koje osnažuju razumijevanje sigurnosti, zaštite zdravlja i održivog razvoja 
kroz teorijsku i praktičnu nastavu. Pravilno rukovanje mašinama podrazumijeva strogo pridržavanje 
sigurnosnih propisa, čime se kod učenika razvija odgovornost i profesionalni pristup radu. Interaktivni 
pristupi omogućavaju bolje razumijevanje i primjenu sigurnosnih i ekoloških mjera. Ključan dio nastave je 
analiza konkretnih nesreća i ekoloških incidenata kako bi učenici uočili posljedice nepridržavanja propisanih 
standarda. Česte su zablude, poput potcjenjivanja značaja zaštitne opreme ili ekoloških mjera, koje se mogu 
prevazići demonstracijom zaštitne opreme i terenskom nastavom u industrijskim postrojenjima. Korištenje 
digitalnih alata, interaktivnih prezentacija, video materijala i simulacijskih softvera dodatno unapređuje 
proces učenja. 

2. Mogućnost ostvarivanja međupredmetne povezanosti – međupredmetna korelacija 

Moguće je ostvariti međupredmetnu povezanost sa nastavnim predmetima Engleski jezik i Praktična 
nastava. Engleski jezik omogućava učenicima da koriste stručnu terminologiju vezanu za ekološke i 
sigurnosne standarde u industriji, čime se pripremaju za rad u međunarodnom okruženju i pristupanje 
globalnim ekološkim inicijativama. Tokom pohađanja Praktične nastave, učenici primjenjuju teorijska znanja 
u radnom okruženju, gdje razvijaju vještine vezane za primjenu sigurnosnih i ekoloških mjera, te pravilno 
rukovanje opremom u skladu s ekološkim standardima i zakonodavstvom. 

3. Mogućnosti odgojnog djelovanja i razvoja ključnih kompetencija – kompetencijski pristup 

U okviru nastavnog predmeta Pogonske i radne mašine, oblast Zaštita zdravlja i životne sredine omogućava 
učenicima razvoj ključnih kompetencija za siguran i odgovoran rad u industriji. Kultura sigurnosti temelj je 
zaštite zdravlja, prevencije rizika i očuvanja ekološke održivosti u industrijskim procesima. Učenici razvijaju 

odgovornost i samostalnost kroz primjenu sigurnosnih mjera i propisa pri radu s mašinama. Analizom 
nesreća i ekoloških incidenata razvijaju kritičko mišljenje i sposobnost procjene rizika, dok razumijevanje 
zakonskih i tehničkih regulativa jača svijest o važnosti poštivanja standarda i normi. Poseban akcenat stavlja 
se na ekološku osviještenost, kroz proučavanje uticaja industrije na okoliš i primjenu održivih praksi, poput 
pravilnog odlaganja otpada, reciklaže i racionalne potrošnje resursa. Na ovaj način, učenici se 
osposobljavaju da u budućnosti aktivno doprinose sigurnijem i ekološki odgovornijem radnom okruženju. 

Učenje se najćešće definiše kao proces u kojem iskustvo i psihička aktivnost dovode do relativno trajnih 

promjena u ponašanju i sposobnosti obavljanja određenih zadataka. U kontekstu nastavnog predmeta 

Pogonske i radne mašine, učenje se odvija kroz sticanje znanja o radu, konstrukciji i primjeni različitih vrsta 

mašina koje se koriste u industriji i tehničkim procesima. To podrazumijeva aktivno uključivanje učenika u 

proces učenja putem praktičnih zadataka, analize funkcionalnosti mašina i njihove primjene u različitim 

tehničkim situacijama. 

Struktura znanja koju pojedinac formira zavisi od konteksta u kojem se učenje odvija. Ako se učenje temelji 

isključivo na teorijskim i apstraktnim konceptima, manja je vjerovatnoća da će znanje biti funkcionalno u 

praktičnim situacijama. Stoga je za nastavni predmet Pogonske i radne mašine ključno povezivanje teorijskih 

znanja sa stvarnim radnim okruženjem kroz posjete radionicama, analizu stvarnih primjera i simulacije rada 

mašina. 

Motivacija učenika, stvaranje pozitivnog radnog okruženja i razvijanje samopouzdanja ključni su faktori koji ne 

samo da poboljšavaju rezultate učenja, već i doprinose većem zadovoljstvu učenika i boljim radnim navikama. 

Nastava Pogonskih i radnih mašina treba biti koncipirana tako da odgovara različitim stilovima učenja, uz 

upotrebu raznovrsnih metoda, oblika rada i nastavnih tehnologija. 

Metode koje se koriste u nastavi: 

 Metoda demonstracije – nastavnik prikazuje rad određene mašine u kontrolisanim uslovima, nakon 

čega učenici imaju priliku da praktično vježbaju pod nadzorom, 

 Metoda usmenog izlaganja – nastavnik objašnjava teorijske osnove rada mašina, njihovu primjenu u 

industriji i povezanost s drugim tehničkim oblastima. 

U okviru nastavnog predmeta Pogonske i radne mašine, učenici trebaju razviti sposobnost tehničkog 

razmišljanja, analize podataka i dijagnostike problema. Osim teorijskih znanja o tehničkim sistemima, važno je 

da razumiju principe rada mašina, metode održavanja i načine poboljšanja njihove efikasnosti. 

Zadaci u nastavi strukturirani su prema nivou složenosti: 

 Zadaci niskog nivoa složenosti – fokusirani na razumijevanje osnovnih principa rada mašina, 

 Zadaci srednjeg nivoa složenosti – zahtijevaju analizu rada mašina u specifičnim operativnim uslovima, 

 Zadaci visokog nivoa složenosti – uključuju optimizaciju sistema i rješavanje složenih tehničkih 

problema. 

Primjena strategija rješavanja problema omogućava učenicima da postanu kompetentni u analizi tehničkih 

izazova i donošenju odluka u industrijskom okruženju. 

Za uspješno izvođenje nastave, kabinet treba biti opremljen odgovarajućim alatima i modelima mašina, 

simulacionim softverom i videoprojekcijama, kao i prostorom za izvođenje praktičnih vježbi. Nastava treba biti 

prilagođena individualnim potrebama učenika, omogućavajući im rad na specifičnim zadacima u skladu s 

njihovim interesima i sposobnostima. 

 

PK5 – Učenje i podučavanje 



12 

 

 

Vrednovanje učeničkog znanja može se provoditi različitim metodama, uključujući tradicionalne pristupe, 

projektne radove i praćenje aktivnosti na času. Učenički rad potrebno je kontinuirano provjeravati i ocjenjivati, 

uzimajući u obzir njihove sposobnosti i sklonosti. Na početku školske godine potrebno je provesti inicijalno 

testiranje, koje nastavnicima omogućavaju da utvrde početne sposobnosti učenika. Tokom nastavnog procesa 

u okviru nastavnog predmeta Pogonske i radne mašine, kroz projektnu nastavu i stalnu evaluaciju, učenici 

razvijaju sposobnosti kritičkog mišljenja, rješavanja problema i tehničke preciznosti, što ih priprema za rad u 

industriji i dalje stručno usavršavanje. Praćenje napretka učenika igra značajnu ulogu u procesu vrednovanja. 

Poseban značaj ima praćenje kroz samostalne i timske projekte, jer ono doprinosi razvoju istraživačkih 

sposobnosti i kreativnosti učenika. Tokom ovog procesa, nastavnik prati kako učenici analiziraju tehničke 

podatke, koriste literaturu i primjenjuju stečena znanja. Kroz diskusije i analizu tehničkih rješenja, učenici 

razvijaju sposobnost donošenja zaključaka i poboljšanja vlastitih rješenja. 

Svrha vrednovanja ostvaruje se kroz tri pristupa: 

 Vrednovanje za učenje: usmjereno na unapređenje procesa učenja i podučavanja kroz prikupljanje 

informacija tokom nastave, omogućavajući učenicima i nastavnicima da poboljšaju svoje metode.  

 Vrednovanje naučenog: fokusira se na procjenu ostvarenih ishoda učenja, omogućavajući 

nastavnicima da na kraju određene cjeline ili perioda ocijene napredak učenika. 

 Vrednovanje kao učenje: uključuje razvoj kompetencije "učiti kako učiti", potičući učenike na 

samoprocjenu, analizu vlastitog rada i evaluaciju rada svojih vršnjaka.  

Formativno vrednovanje obuhvata "vrednovanje za učenje" i "vrednovanje kao učenje", jer aktivno uključuje 

učenike u proces evaluacije i refleksije. Ono se odvija tokom cijelog nastavnog procesa, pružajući kontinuiranu 

povratnu informaciju koja pomaže učenicima da unaprijede svoje vještine i razumijevanje. 

Nasuprot tome, sumativno vrednovanje odnosi se na "vrednovanje naučenog" i provodi se na kraju određenog 

perioda učenja - bilo da je riječ o nastavnoj jedinici, cjelini, polugodištu ili kraju školske godine. Cilj mu je 

utvrditi u kojoj mjeri su učenici ostvarili predviđene odgojno-obrazovne ishode, a rezultati se obično izražavaju 

brojčanim ocjenama, pružajući jasnu sliku o nivou usvojenog znanja i vještina.  

Integracija formativnog i sumativnog vrednovanja omogućava cjelovit pristup procjeni učeničkih postignuća, 

gdje formativno vrednovanje vodi kontinuiranom unapređenju tokom procesa učenja, dok sumativno 

vrednovanje pruža konačnu ocjenu ostvarenih rezultata. 

Metode provjere učeničkog znanja: 

- Kontrolna pitanja 

- Testovi i kvizovi znanja 

- Usmeno provjeravanje 

- Aktivnosti učenika 

- Prezentacije i diskusije. 

Stalna praksa nastavnika treba biti pružanje povratnih informacija učenicima, omogućavajući im jasan uvid u 

njihova postignuća, stepen uspješnosti i područja koja zahtijevaju unapređenje. Također, važno je učenicima 

objasniti kriterije ocjenjivanja te metode i načine vrednovanja. 

 

PK6 – Vrednovanje u predmetnom kurikulumu 

Ne treba zanemariti ni vršnjačko vrednovanje, koje treba biti zasnovano na unaprijed definisanim kriterijima. 

Samoevaluacija i vršnjačka evaluacija omogućavaju učenicima da ocijene vlastite radove ili radove svojih 

vršnjaka prema jasno utvrđenim standardima, čime se podstiče odgovornost i razvoj kritičkog mišljenja. 

 


